
Олн-ӓмтнӓто авлгън— эркн чинртӓ тӧр
Правительствин шиидврӓр, 

1059 джилин январьсарла цуг- 
•оюзн ӓмтнӓ то бичдж авлгън 
ӧолхмн. Кӱч-кӧлсчнрин онь- 
динд ӧсӓд йовдг материальн 
болн культурн неквриг тетк- 
хӓр Партин боли Правитель- 
ствин кеджӓх эн керг, олн- 
ӓмтнӓ эдл-ахун болн полити- 
ческ ӧслтд ик чинртӓ.

Ӓмтнӓ тоог кӱцц, чикӓр эс 
.м ед х л ӓ , производствин делгр- 

лтиг, ӓмтнӓ материальн бӓӓдл- 
джиргълин болн культурин 

>ӧслтиг диглдж болш уга.
Ӓмтнӓ то авлгън—Советск 

Союзин ӓмтнӓ то-диг цань уга 
чикӓр медхд дӧнъ болсндее- 
рӓн, тедн союзн республикс, 
крайсар, областьсар, балгъс- 
дар болн райодар кедӱ кӱн 
бӓӓхиг йилгьхд тус болх.

Ӓмтнӓ то авлгън ик урд 
«агас нааран кегдӓ болдг. 
СССР-т олн ӓмтнӓ тӱрӱн - то 
авлгън, В. И. Ленинӓ зааврар, 
1920 джил болсмн. Тер то 
авлгън дегд кӱнд цагла,. гра- 
жданск дӓӓнӓ хӧӧн, интервен- 
тирлӓ ноолдджасн цагла, орн- 
нутг тӱрӱ бӓӓсн цагла кегдс- 
ми. Тер бийньВ. И. Ленин 
то авлгънд ик оньган ӧгсмн. 

Ӓмтнӓ то авсна хӧӧн советск 
тосхлтин гол тӧр диглгдхмн 
гидж В. И. Ленин келсмн.

1920 джил ӓмтнӓ то авлгън 
тӧвкнӱн адл-ахун болн куль- 
турн тосхлтин государственн 
ии-нег зура батлхд ик тус 
болсмн. Тер то авхд орн-ну- 
тгтӓм тнӓто  134,2 сай кӱнбӓӓ- 
смн.

Ӓмтнӓ хойрдгч цугсоюзн то 
авлгън 1926 джил декабрин 
17-д болсмн. То авлгън —орн- 
вутгин ӧслтиг цааранднь диг- 
лхд дӧнъ болсмн—социализм 
тосхлгъни негдгч тавн джилӓ 
зура батлгдсмн.

Ӓмтнӓ гурвдгч цугсоюзн то 
авлгън 1939 джил январин

17-д болсмн. Арвн хойр джи- 
лин эргцд мана орн-нутгин 
бӓӓдл дегд хӱврсмн. Урднь 
ард ӱлдсн техническ кӱч тату 
орн-нутг бӓӓсн болхла, эн 
цагла СССР промышленн кӱ- 
чтӓ, шин техниктӓ орн-нутгт 
хӱврсмн. Селӓдӓр бӓӓсн ӱӱр- 
мг-ӱӱрмгэзнӓ эдл-ахус негд- 
ӓд, колхозд орад, шин тех- 
никтӓ МТС бӱрдцхӓв; Ӓмт 
даджрджасн баячудин кпасс 
уга кегдӓд, кӧдлмш уга бӓӓл' 
гън уурулгдал, культурн ре- 
волюц болв. Эн тоот ӱзмдж, 
1939 джил ӓмтнӓ то авлгъна 
материалсд бичгдв.

Советск Союзин Коммунис- 
тнческ партин ХХ-ч хург, 
ӓмтнӓ эдл-ахуг болн бӓӓдл- 
джиргълиг улм цааранднь 
ясрулх ик тӧр авб.

Эн хургт тӓвсн тӧриг кӱцӓ- 
хд шин болх, ӓмтнӓ то авлгън 
ик гидг туста болхмн.

То авлгъна ашд, мана орн- 
нутгин бӓрсн диилвр ил мед- 
гдхмн. Ташр деернь, ӓмтнӓто 
авлгън—СССР-н ӓмтнӓ эдл 
ахун ирх цагин зураг батлхд, 
кӱч-кӧлсчнрин материальн 
бӓӓдл-джиргълиг болн куль- 
туриг ясрулхд, социализмӓс 
коммунизмӱр орлгънд ик дӧнъ 
болхмн.

Ода болх цугсоюзн ӓмтнӓ 
то авлгънд ик белдврин кӧд- 
лмш кех кергтӓ.

СССР-н Министрмӱдин Со- 
ветин токтаврар болхла, бал- 
гъсдин болн райодин кӱцӓгч 
комитетсин Советс 1958 джи- 
лин январин 1 шин кӱртл 
балгъсдин нердиг, кварталму- 
дин болн гермӱдин номермӱд- 
иг, балгъсдйн уульнцсин, рай- 
онн поселксин болн райцентр- 
мӱдин нердиг диглсн деерӓн,- 
балгъсна шин зура болн рай- 
один картс белдх зӧвтӓ бӓӓс- 
мн.

Эн кӧдлмшиг цаглань, ки-

нӓнӓр Западн район (ахлачнь ӱр 
Бембинов, районн ЦСУ инс-: 
пекторнь ӱр Чавычалов), Кас- 
пийск район (ахлачнь ӱр 
Андраев, районн ЦСУ инспе 
кторнь ӱр Быков) кӱцӓв. Сар- 
пинск, Целинн болн Яшалтин- 
ск райод бас му бишӓр кӧд- 
лӓд, диглӓд, районн шин кар- 
тс зурв.

Болв танъгъчин цуг райод- 
ар кӧдлмш ӓдлӓр кегддж 
йовхш, ӱлгӱрлхд, Яшкульск, 
Приозерн болн Юстинск рай- 
одар, Элст балгъснд эн кӧд- 
лмш йир сулар кегдджӓнӓ. 
Элст балгъсна кӱцӓгч комитет 
(ахла-шь ӱр Джимбинов) ода 
кӱртл балгъсна зураг дйглӓд 
уга, кварталмудин, уульнцсин 
болн гермӱдин номермӱдиг 
чиклӓд уга. Балгъсна кӱцӓгч 
комитет цугсоюзн ӓмтнӓ то 
авлгънд орлцхин тускар 1957 
джил хойр шиидвр гаргъла, 
эн шиндврмӱднь кӱцӓгдл уга 
ӱлдв. Энӱнд балгъсна архи- 
тёктор ӱр Кодацкий болн 
балгъсна инвентаризационн 
бюрон заведующ ӱ р  Дженгу- 
ров бурута.

Удл уга олн ӓмтн дунд 
цӓӓлгъврин кӧдлмш эклх 
кергтӓ. Эн кӧллмшт партийн, 
комсомольск болн профсоюзн 
организацс тус-дӧнъ болх зӧ- 
втӓ.

1958 джилин эклцӓр ӓмтнӓ 
спискс кегддж, райод болгъиг 
сӓӓнӓр йилгъх, энӱнӓ хӧӧн 
то-диг авх ӛмтсиг пуглулдж, 
тедниг белдх, тер кӧдлмшсиг 
кех гер, то авлгъна материал 
хадгълх бӓӓр белдх керг кӱ- 
цӓгдв.

Ӓмтнӓ то авлгън хамгин ик 
ончта статистическ кӧдлмш 
болджана.

Эн кӧдлмшт сӓӓнӓр; тохня- 
тагъар белдх зӧвтӓвдн.

Э. ДЖЕЛАЧИНОВ, 
танъгъчин сзатуправленӓ ахлач.


